
ᑭᐸᑭᑎᓂᑲᑌ  
ᒧᔥᑭᓀᐱᐃᑲᓐ ᐁᑲᐧᑫᐧᑌᓇᓂᐧᐊᒃ ᒋᑕᔑᓐᑌᒃ ᐁᐧᐃᐅᔑᒋᑲᑌᒃ ᐃᔥᑯᑌᐧᐃᔭᑉ 

ᐱᒥᐱᑌᒋᑫᐧᐃᑲᒥᒃ ᐧᐁᑎ ᑎᑐᕐ ᓴᑲᐃᑲᓂᒃ ᐃᔥᑯᑌ ᐊᓄᑭᐧᐃᓐ   
(ᓂᑕᒻ ᒪᑕᓄᑭᐧᐃᓐ ᐊᔾᓚᓐᑦ ᐧᐸᓪᔅ ᐱᓂᔥ ᑎᑐᕐ ᓴᑲᐃᑲᓂᒃ) 

 
 

 
ᑎᑐᕐ ᑯᓪᑦ ᒪᒪᐧᐃᒋᑫᐧᐃᓐ (ᑲᑭᒧᔥᑭᓀᐱᐃᑫᒡ ᑫᒪ ᑎᑐᕐ) ᑭᐃᔑᒧᔥᑭᓀᐱᐃᑫ ᐅᓐᑌᕆᐅ ᐃᔥᑯᑌᐧᐃᔭᑉ 

ᑲᐃᔑᐊᐱᑕᒪᑫᐧᐊᒡ, (ᑲᐊᐱᑕᒪᑫᐧᐊᒡ) ᑲᑭᐅᔑᐱᐊᒧᐧᐊᒡ ᐁᐃᓇᑭᓐᓱᓂᒡ ᐅᐸᔥᑯᐧᐃᑭᓯᔅ 20, 2010 ᐅᐅᒪ 

ᑲᐃᔑᐊᐸᑕᒃ ᐸᑫᐱᐃᑲᓐ 92 ᐅᓐᑌᕆᐅ ᐃᔥᑯᑌᐧᐃᔭᑉ ᑲᐃᔑ ᐊᐱᑕᒪᑫᐧᐊᒡ ᑲᐃᓇᑯᓂᑲᑌᒃ 1998, 

ᑲᑭᐅᔑᓯᒋᑲᑌᑭᐸᓐ 1998, ᑭᑭᓇᐧᐊᒋᐱᐃᑲᓐ 15, ᐅᔑᓯᒋᑫᐧᐃᓐ B. ᑲᑭᒧᔥᑭᓀᐱᐃᑫᒡ ᑭᐃᔑᑲᐧᑫᐧᑌ 

ᑲᐃᔑᐊᐱᑕᒪᑫᐧᐊᒡ ᒋᒥᓇᑲᓂᐧᐃᒡ ᒋᐅᔑᑐᒡ ᐃᔥᑯᑌᐧᐃᔭᑉ ᐱᒥᐱᑌᒋᑫᐧᐃᑲᒥᑯᓂ ᒋᐅᒋ ᑭᐧᐁ 

ᐊᓂᑫᐊᐱᑭᓂᑲᑌᒃ ᑎᑐᕐ ᓴᑲᐃᑲᓂᒃ ᐱᐧᐊᐱᑯᑲᓂᒃ, 185 ᑭᐧᓚᒥᑐᕐᔅ ᐊᐱᓯᓇᐧᑲᓐ ᑭᐧᐁᑎᓄᒃ ᐧᐊᐸᓄᒃ ᐃᓇᑫ 

ᐧᑲᒃᕋᓐ ᐅᑌᓇᒃ, ᐧᐁᑎ ᐊᐸᓐ ᐅᓐᑌᕆᐅ ᐊᑭᒃ ᑲᐅᒋᐊᓄᑭᒪᑲᒃ ᑲᐱᒥᐱᑌᒃ ᐊᓂᒥᑭᐃᔥᑯᑌ ᐃᐃᒪ ᐊᔾᓚᓐᑦ 

ᐧᐸᓪᔅ ᐧᑲᒃᕋᓐ ᑲᐃᑯᑎᐯᓐᒋᑫᒪᑲᒃ. ᐅᐅᐧᐁ ᑎᑐᕐ ᑯᓪᑦ ᒪᒪᐧᐃᒋᑫᐧᐃᓐ ᒥᓯᐧᐁ ᐅᒋᑎᐱᓇᐧᐁᐧᐃᓯᒪᑲᓐ ᑎᑐᕐ 

ᓴᑲᐃᑲᓐ ᐃᔥᑯᑌ ᐊᓄᑭᐧᐃᓂᒃ. ᒪᒪᐧᐃᒋᑫᐧᐃᓐ ᑲᓇᑕ ᐊᑭᒃ ᒪᔭ ᐅᒋᐊᓄᑲᑌ ᑲᓇᓇᑕᐧᐃ ᔓᓂᔭᐧᐊᓯᓂᐧᐁᐧᐊᒡ 

ᑲᔦ ᐧᐁᑎ ᒪᔭ ᑐᕋᓐᑐ ᑭᒋᐅᑌᓇᒃ ᐃᔑᐅᑕᓄᑭᐧᐃᑲᒥᑯᐧᐊᒃ. 

ᐅᐅᐧᐁ ᐊᓄᑭᐧᐃᓐ ᑭᐊᔭᐸᓐ ᒪᒪᐤ 115 ᑭᓗᐳᑦ ᑲᐊᐱᒋᒪᑲᒃ ᐃᔥᑯᑌ ᑲᑭᐅᒋ ᐊᓂᐧᑲᐱᑫᒧᒋᑲᑌᑭᐸᓐ 

ᐅᓐᑌᕆᐅ ᐊᑭᒃ ᑲᐅᒋᐊᓄᑭᒪᑲᒃ ᑲᐱᒥᐱᑌᒃ ᐊᓂᒥᑭᐃᔥᑯᑌ ᐃᐃᒪ ᐊᔾᓚᓐᑦ ᐧᐸᓪᔅ. ᔕᑯᒡ ᐊᐱ ᑲᐃᔥᐧᑲ 

ᑭᔕᓄᑲᑌᒃ ᐱᐧᐊᐱᑯᑲᓂ ᐊᓄᑭᐧᐃᓇᓐ, ᑭᑭᔥᑲᐱᑫᓂᑲᑌᐧᐊᓐ ᐊᓂᒥᑭ ᐃᔥᑯᑌᐧᐃᔭᐱᓐ ᑲᔦ ᑯᑕᑭᔭᓐ 

ᑲᐃᓇᐸᑕᑭᓐ. ᐅᐅᐧᐁ ᑎᓄᐧᐃ ᐊᓄᑭᐧᐃᓐ ᑕᐃᔑᐊᓐᑕᐧᐁᑕᐧᑲᓐ ᒋᐊᔭᑲᑌᒃ ᒋᐅᔥᑭᐅᔑᒋᑲᑌᒃ 142 ᑭᐧᓚᒥᑕᕐ 

ᒋᐊᐱᑕᐱᑲᒧᒋᑲᑌᒃ 230 ᑭᓗᐳᑦ ᒋᐊᐱᒋᒪᑲᒃ ᐃᔥᑯᑌ ᒋᐅᒋ ᐊᓂᐧᑲᐱᑫᒧᒋᑲᑌᒃ ᑲᐯᔑᐧᑲᐱᑫᒧᒃ ᐊᔕ 

ᑲᐧᑲᔭᓐᑕᐱᑫᒧᒃ. ᓂᑕᒻ ᐃᑕᔥ 115 ᑭᓗᐳᑦ ᑕᐊᑯᐃᔑᒋᑲᑌ ᒋᐊᐱᒋᒪᑲᒃ. ᑕᓇᑕᐧᐁᓐᑕᐧᑲᓐ ᑲᔦ ᒋᐅᔑᒋᑲᑌᒃ 

ᐱᒥᐱᑌᒋᑫᐧᐃᑲᒥᑯᓐ ᒋᐅᒋ ᐊᓂᐧᑲᐱᑫᓂᑲᑌᒃ ᐱᐧᐊᐱᑯᑲᓐ ᑲᐃᔑᐊᔭᒃ ᐧᐁᑎ ᒪᔭ ᑲᐅᒋ ᐊᓄᑭᒪᑲᒃ ᐃᔥᑯᑌ. 

ᑲᔦ ᑕᔥ ᑲᐅᒋ ᐊᔭᓂᑫᐧᐁᐸᐃᑫᒡ ᐊᑭᑯᓐᔅ ᑲᐃᔑᐊᑯᒋᓐᒃ ᑲᐅᒋᐊᓄᑭᒪᑲᒃ ᑕᐅᔑᒋᑲᑌ ᑎᑐᕐ ᓴᑲᐃᑲᓂᒃ ᑲᔦ 

ᑲᐅᒋ ᐧᑫᐧᑫᐸᐃᑫᒪᑲᒃ ᒋᐅᔑᒋᑲᑌᒃ ᐊᔾᓚᓐᑦ ᐧᐸᓪᔅ ᒋᐅᒋ ᐊᓂᐧᑲᐱᑫᐧᐁᐸᐃᑲᑌᒃ. ᑲᑭᒧᔥᑭᓀᐱᐃᑫᒡ ᑭᐃᑭᑐ 

ᑲᐧᐃᓐ ᒣᐧᒣᒡ ᑕᐊᓐᑕᐧᐁᑕᐧᑲᓯᓄᓐ ᒋᐅᔥᑭ ᑕᐧᐃᑲᐃᑲᑌᒃ ᑲᐧᐃᐊᓂᐧᑲᐱᑭᓂᑲᑌᒃ ᐃᔥᑯᑌᐧᐃᔭᑉ.  

ᑎᑐᕐ ᑲᑎᐯᓐᑕᒃ ᑭᐃᑭᑐ ᐅᐅᐧᐁ ᐊᓄᑭᐧᐃᓐ ᐊᓐᑕᐧᐁᑕᐧᑲᐣ ᐧᐁᐧᐁᓂ ᒋᐱᒥᐊᓄᑭᒪᑲᒃ ᐃᔥᑯᑌ ᑲᐊᓐᑎᓂᑫᒪᑲᒃ 

ᒋᐃᔑᐊᐸᑕᒃ ᑎᑐᕐ ᓴᑲᐃᑲᓐ ᐊᓄᑭᐧᐃᓂᒃ, ᐁᑯ ᑕᔥ ᒪᒪᐤ 20 ᒣᑲᐧᐊᑦ ᒋᐊᓐᑕᐧᐁᑕᐧᑲᒃ ᒣᐧᑲ ᐱᒪᓄᑲᑌᒃ, ᑲᔦ 

ᐅᑭᐃᓀᑕᓇᐧᐊ 120 ᒣᑲᐧᐊᑦ ᒥᓂᑯᒃ ᒋᐱᒥᐧᐃᑯᐱᒋᑫᒪᑲᒃ ᐃᔥᑯᑌ ᐊᐱ ᒥᓯᐧᐁ ᑭᑭᔑᒋᑲᑌᒃ ᒋᐊᓄᑭᒪᑲᒃ.   

ᑲᑭᒧᔥᑭᓀᐱᐃᑫᒡ ᐃᑭᑐ ᒥᓇᐧᐊ ᓂᐧᔕ ᐊᓂᒪᑕᓄᑲᑌᒃ ᐊᓄᑭᐧᐃᓐ ᑲᔦ ᒥᓇᐧᐊ ᐧᐁᑎ ᐊᓂᑫ ᒧᔥᑭᓀᐱᐃᑫᒡ, 

ᐅᑎᔑᐊᐧᔕᐸᓐᑕᓐ ᐊᓂᐱᐳᓂᓂᒃ, ᒋᐊᓂ ᐊᓂᐧᑲᐱᑫᓂᑫᒡ ᐊᔾᓚᓐᑦ ᐧᐸᓪᔅ ᐧᐁᑎ ᐊᐸᓐ ᑲᐅᒋ ᐊᓄᑭᒪᑲᒃ 

ᑭᒋᐱᒥᐱᑌᒋᑫᐧᐃᑲᒥᒃ ᐱᓐᓇᕐᑦ, ᓀᓐᑲᐱᐊᓄᒃ ᐃᓇᑫ ᑉᕃᓱᕐᑌᓪ, ᐅᓐᑌᕆᐅ. ᒥᑕᔥ ᒥᓂᑯᒃ ᑫᐊᐱᒋᒪᑲᒃ 

ᐃᔥᑯᑌ 230 ᑭᓗᐳᑦ. ᒥᓇᐧᐊ ᓂᐧᔕ ᐊᓄᑭᐧᐃᓐ ᑲᐧᐃᐊᓂᑐᒋᑲᑌᒃ ᑲᐧᐃᓐ ᐅᐅᒪ ᒋᐅᒋ ᑕᑯᐱᐃᑲᑌᒃ. 

ᑭᑕᐧᑫᑭᓂᑲᑌ ᐊᑭᐧᐃᒪᓯᓇᐃᑲᓐ ᑲᐧᐃᐃᔑᒪᑕᓄᑲᑌᒃ ᐊᓄᑭᐧᐃᓐ ᐅᐅᒪ ᐧᐃᓐᑕᒪᑫᐧᐃᓂᒃ. 

ᑲᑭᒧᔥᑭᓀᐱᐃᑫᒡ ᑭᐧᐃᓐᑕᒪᑫ ᐊᑭᐧᐃ ᑎᐯᓂᒥᑎᓱᐧᐃᓇᓐ ᐊᓐᑕᐧᐁᑕᐧᑲᓄᓐ ᒋᓇᑯᒋᑲᑌᑭᓐ ᒣᐧᑲ ᐊᐱ 

ᐱᒪᓄᑭᓇᓂᐧᐊᒃ ᑲᔦ ᑕᔥ ᒥᓂᑯᒃ ᐃᑯ ᑫᐱᒪᓄᑲᑌᒃ ᐊᓄᑭᐧᐃᓐ ᒋᐅᒋ ᑕᐧᐃᔥᑭᑲᑌᒃ ᑲᑭᐃᔑ ᐊᓐᑕᐧᐁᒋᑲᑌᒃ 

ᑫᐃᔑᓇᑯᒋᑲᑌᒃ ᐃᔥᑯᑌᐧᐃᔭᐱᐃᐧ ᐊᓄᑭᐧᐃᓐ. ᑎᑐᕐ ᐧᐃᓐ ᐅᑲᐊᓄᑲᑕᓐ, ᐅᑲᑎᐯᓐᑕᓐ ᑲᔦ ᐅᑲᐱᒥᐸᓂᑐᓐ 

ᐃᔥᑯᑌᐧᐃᑲᒥᑯᓐ. ᐊᐱ ᑫᐃᔑᑭᔕᓄᑲᑌᒃ ᒋᐊᓂ ᐊᓄᑭᒪᑲᒃ ᐧᐊᑌᐸᑲᐧᐃᑭᓯᔅ 2011 ᑭᑭᓄᐧᐃᓂᐧᐊᒃ.  

ᐅᑕᐱᑕᒪᑫᒃ ᐃᑕᔥ ᑲᑭᐸᑭᑎᓇᒧᐧᐊᒡ ᒧᔥᑭᓀᐱᐃᑲᓂ ᐁᐃᓇᑭᑕᓱᓀᔭᓂᒃ EB-2010-0243. 

ᑫᑐᒋᑲᑌᒃ ᒋᐧᐊᐸᓐᒋᑲᑌᓂᒃ ᑲᑭᒧᔥᑭᓀᐱᐃᑫᒡ ᑲᑭᐃᔑᓇᑐᑕᒪᑫᒡ 

ᑭᐧᑲᔭᓐᒋᒋᑲᑌᐧᐊᓐ ᐅᔑᐱᐃᑲᓇᓐ ᑲᔦ ᐊᔕ ᑲᑭᐸᑭᑎᓂᑲᑌᒃ ᐅᔑᐱᐃᑲᓐ ᐧᑲᔭᓐᑕᑌᐧᐊᓐ ᒋᐱᐧᐊᐸᓐᑕᒧᐧᐊᒡ 

ᐊᐧᐁᓀᓂᒃ ᐃᑯ ᒋᐃᔑᓇᓇᑐᔥᑲᒧᐧᐊᒡ ᑲᐊᐱᑕᒪᑫᐧᐊᒡ ᐅᑐᔑᐱᐃᑫᐧᐃᑲᒥᑯᐧᐊᒃ ᑲᔦ ᑕᔥ ᑲᑭᒧᐡᑭᓀᐱᐃᑫᒡ 

ᑲᑕᓇᓄᑭᒡ (ᐅᔑᐱᐃᑲᑌ ᒐᐸᔑᔥ ᑫᐃᔑᓇᓇᑐᔥᒪᑲᓐ),  

ᑫᑐᒋᑲᑌᒃ ᐧᐃᑕᐧᑭᓇᓂᐧᐊᒃ 

ᑭᑕᑭᑕᐧᑭ ᐅᐅᒪ ᑲᐧᐃᑐᒋᑲᑌᒃ ᐯᔑᐧᑲᔦᒃ ᐃᐃᒪ ᓂᐧᓴᔦᒃ ᐃᓇᑫ: 
 
1. ᐃᔑᓂᔕᐊᒪᐧᐃᒃ ᑲᐊᐱᑕᒪᑫᐧᐊᒡ ᑭᑐᔑᐱᐃᑲᓐ ᐊᓂᓐ ᐁᐃᓀᑕᒪᓐ 

ᑭᑐᔑᐱᐃᑲᓐ ᒋᐧᐃᓐᑕᒪᓐ ᑲᐃᓀᑕᒪᓐ ᑲᑭᒧᔥᑭᓀᐱᐃᑫᐧᐊᒡ ᒋᐧᐊᐸᑕᐊᑲᓂᐧᐃᐧᐊᒡ ᐅᑕᐱᑕᒪᑫᒃ, ᑲᔦ ᑕᔥ 

ᑕᐃᓇᐸᑕᓐ ᑭᑐᔑᐱᐃᑲᓐ ᒋᑲᓇᐧᐁᑕᐧᑲᒃ ᑲᐱᓇᐧᑫᑐᐧᐊᒡ ᐊᐧᐃᔭᒃ ᒧᔥᑭᓀᐱᐃᑲᓂ. ᐊᔕ ᑕᔥ ᒋᐅᑎᓯᑯᐧᐊᒡ 

ᑭᑐᔑᐱᐃᑲᓂ ᒋᐧᐸ ᓂᓱᒥᑕᓇᑭᔑᑲ ᑲᔥᐳᓭᒃ ᐊᐱ ᑲᑭᐅᔑᒋᑲᑌᒃ ᐧᐃᓐᑕᒪᑫᐧᐃᓐ. ᐅᑕᐱᑕᒪᑫᒃ 

ᐅᑲᐅᑕᐱᓇᓇᐧᐊ ᐅᔑᐱᐃᑲᓇᓐ ᑲᐅᒋᑕᑯᐱᑌᑭᓐ ᐅᔑᐱᐊᒪᑎᐧᐃᓇᓐ ᑫᒪ ᐱᐧᐊᐱᑯᒃ ᑲᐅᒋᒪᒋᓂᔕᐃᑲᑌᒃ 

ᒐᐸᔑᔥ ᑲᐅᔑᐱᐃᑲᑌᑭᓐ ᑫᐃᔑᓂᔕᐃᑲᑌᑭᓐ. 

 
2. ᐧᐃᐱᒥ ᓇᓇᑲᑕᐧᐊᐸᒋᑫᔭᓐ 

ᒥᑕᔥ ᐁᑐᑕᒧᐧᐊᒻ ᑲᐱᒥ ᓇᓇᑲᑕᐧᐊᐸᒋᑫᐧᐊᒡ ᑲᐧᐃᓐ ᒣᐧᒣᒡ ᑕᐧᑭᓯᐧᐊᒃ ᑫᑯᓇᓐ ᑲᐅᒋᐱᒪᓄᑲᑌᑭᓐ ᔕᑯᒡ ᐃᑕᔥ 

ᐅᑐᒋ ᓇᓇᑲᑕᐧᐊᐸᑕᓇᐧᐊ ᐁᔑᐱᒪᓄᑭᓇᓂᐧᐊᒃ ᐧᐁᑎ ᐅᑕᐱᑕᒪᑫᒃ ᑲᐅᒋ ᐸᐱᒋᓂᔕᐊᒪᑯᐧᐊᒡ ᑎᐸᒋᒧᐧᐃᓇᓐ. 

ᑭᑕᑲᐧᑫᐧᑌ ᒋᐱᒋᓂᔕᐊᒪᑯᔭᓐ ᑎᐸᒋᒧᐧᐃᓇᓐ ᒋᐧᐊᐸᓐᑕᒪᓐ ᑲᑭᐸᑭᑎᓇᒧᐧᐊᒡ ᐅᑕᐱᑕᒪᑫᒃ ᑲᐧᐃᐃᔑ 

ᒪᑕᓄᑲᑕᒧᐧᐊᒡ. ᑭᔥᐱᓐ ᐧᐃᓇᓇᑲᑕᐧᐊᐸᒋᑫᔭᓐ, ᑲᐊᓐᑕᐧᐁᓂᒥᑯ ᒋᑲᓄᓇᒡ ᑲᑭᒧᔥᑭᓀᐱᐃᑫᒡ ᑲᔦ ᑯᑕᑭᔭᒃ 

ᒋᒥᓂᐧᑲ ᑲᑎᐸᑐᑕᒧᐧᐊᒡ ᐊᐱ ᐊᓂ ᐧᐃᓐᑕᒧᐧᐊᒡ ᑲᐧᐃᐃᔑ ᒪᑕᓄᑭᐧᐊᒡ ᑲᔦ ᑫᒋᓐ ᑲᑎᐸᐃᑫᐃᑯᒃ. ᑫᑲ ᐱᑯ 

ᑲᑭᓇ ᒪᓯᓇᐃᑲᓇᓐ ᑲᐅᔑᒋᑲᑌᑭᓐ ᐅᐅᒪ ᒧᔥᑭᓀᐱᐃᑫᐧᐃᓂᒃ ᐅᑕᔭᓇᐧᐊ ᐅᑕᐱᑕᒪᑫᒃ ᒪᒪᑕᐧᐃ ᐱᐧᐊᐱᑯᒃ 

ᑲᐅᒋᐧᐊᐧᐃᓐᑕᒪᑫᐧᐊᒡ. ᑭᔥᐱᓐ ᐧᐃᑲᐧᑫᐧᑌᔭᓐ ᒋᓇᓇᑲᑕᐧᐊᐸᒋᑫᔭᓐ, ᐅᔑᑐᓐ ᑭᑐᔑᐱᐃᑲᓐ ᐊᔕ ᑕᔥ 

ᒋᐅᑎᓯᑯᐧᐊᒡ ᐅᑕᐱᑕᒪᑫᒡ ᒋᐧᐸ ᒥᑕᓱᑭᔑᑲ ᑲᔥᐳᓭᒃ ᐊᐱ ᑲᑭᐅᔑᒋᑲᑌᒃ ᐧᐃᓐᑕᒪᑫᐧᐃᓐ. ᐅᑕᐱᑕᒪᑫᒃ 

ᐅᑲᐅᑕᐱᓇᓇᐧᐊ ᐅᑐᔑᐱᐊᒪᑯᐧᐃᓂᐧᐊ ᑲᐅᒋᑕᑯᐱᑌᑭᓐ ᐅᔑᐱᐊᒪᑎᐧᐃᓇᓐ ᑫᒪ ᐱᐧᐊᐱᑯᒃ 

ᑲᐅᒋᒪᒋᓂᔕᐃᑲᑌᒃ ᒐᐸᔑᔥ ᑲᐅᔑᐱᐃᑲᑌᑭᓐ, ᔕᑯᒡ ᑲᔦ ᓂᔑᓐ ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ. 

ᐊᓐᑕᐧᐁᒋᑲᑌ ᑲᔦ ᒋᐃᔑᓂᔕᐊᒪᐧᐊᒡ ᑭᑐᔑᐱᐃᑲᓐ ᐧᐊᐧᐁ ᑲᑭᒧᔥᑭᓀᐱᐃᑫᒡ. 
 
3. ᑫᑭᓐ ᐅᐅᒪ ᐱᑕᐧᑭᓐ 

ᐱᓴᓐ ᐃᑯ ᑭᑕᐱᑲᐧᑫᐧᑌ ᑫᑭᓐ ᒋᐱᑕᐧᑭᔭᓐ ᐅᐅᒪ ᑲᐧᐃᐃᔑ ᒪᑕᓄᑭᐧᐊᒡ. ᑭᔥᐱᓐ ᐧᐃᑕᐧᑭᐧᐊᒡ 

ᑕᐱᒋᓂᔕᐊᒪᐧᐊᑲᓂᐧᐃᐧᐊᒃ ᑲᑭᐃᔑᒥᑭᑲᓂᐧᐊᒃ ᑲᔦ ᑯᑕᑭᔭᓐ ᐧᐃᓐᑕᒪᑫᐧᐃᓇᓐ ᑲᑭᐱᐸᑭᑎᓇᒧᐧᐊᒡ ᐅᐅᒪ 

ᑲᐧᑫᐧᑌᐧᐃ ᓇᑭᔥᑲᑎᐧᐃᓂᒃ. ᐊᓐᑕᐧᐁᑕᑯᓯᐧᐊᒃ ᐅᐅᒪ ᑲᐱᑕᐧᑭᐧᐊᒡ ᒋᐃᔑᓂᔕᐊᒧᐧᐊᒡ ᐅᔑᐱᐃᑲᓇᓐ ᑲᑭᓇ 

ᑲᐧᐃᐃᔕᐧᐊᒡ ᑲᐧᑫᐧᑌᐧᐃ ᓇᑭᔥᑲᑎᐧᐃᓂᒃ. ᑲᑭᐅᔑᑐᔭᓐ ᑭᑐᔑᐱᐃᑲᓐ ᐊᔕ ᒋᐅᑎᓯᑯᐧᐊᒡ ᐅᑕᐱᑕᒪᑫᒃ ᒋᐧᐸ 

ᒥᑕᓱᑭᔑᑲ ᑲᔥᐳᓭᒃ ᐊᐱ ᑲᑭᐅᔑᒋᑲᑌᑭᐸᓐ ᐧᐃᓐᑕᒪᑫᐧᐃᓐ. ᑭᑐᔑᐱᐃᑲᓐ ᒋᐸᔭᑌ ᐧᐃᓐᑕᒪᓐ ᐊᓂᓐ 

ᐁᔑᔥᑲᑯᔭᓐ ᑫᒪ ᑲᔦ ᑫᑐᑕᑯᐧᐊᓀᓐ ᑲᐧᐃᒪᑕᓄᑲᒋᑲᑌᒃ, ᑫᒪ ᑲᔦ ᐁᐅᒋ ᑲᑲᓄᑕᒪᐧᐊᐧᑕ ᑯᑕᑭᔭᒃ ᐊᐧᐃᔭᒃ, 

ᒋᐧᐃᓐᑕᒪᓐ ᐊᓂᓐ ᐁᔑᐸᐸᒥᓯᐧᐊᒡ ᑲᔦ ᐊᓐᑎ ᐁᔑ ᑕᐧᑲᑭᓐᓱᐧᐊᒡ. ᑲᐊᐱᑕᒪᑫᐧᐊᒡ ᒪᑭᔕ ᑕᐃᑭᑐᐧᐊᒃ ᐧᐃᓂᑯ 

ᐧᐊᐊ ᒋᑎᐸᐊᒃ ᐅᐧᐁᓂ ᐃᔑᒋᑫᐧᐃᓂ ᑲᑭᐃᔑᑲᐧᑫᐧᑌᒡ. ᐁᑯ ᑕᔥ ᒋᐧᐃᓐᑕᒪᓐ ᑭᑐᔑᐱᐃᑲᓂᒃ ᐁᐊᑕᐧᐁᓂᒪᒡ 

ᑲᑲᐧᑫᐧᑌᒡ ᑲᐧᐃᐃᔑᒪᑕᓄᑭᒡ ᐧᐃᓐ ᐃᑯ ᒋᑭᑎᐸᐊᑭᐸᓐ ᑲᔦ ᐧᐁᑯᓀᓐ ᑲᐅᒋᐃᓀᓂᒪᒡ ᐧᐃᓐ ᒋᑭᑎᐸᐊᑭᐸᓐ 

ᐅᐧᐁᓂ ᐃᔑᒋᑫᐧᐃᓂ. ᑲᔦ ᒋᒥᓇᒡ ᐯᔑᒃ ᑭᑐᔑᐱᐃᑲᓐ ᐧᐊᐧᐁ ᑲᑭᒧᔥᑭᓀᐱᐃᑫᒡ. ᑲᐊᐱᑕᒪᑫᐧᐊᒡ ᒪᑭᔕ 

ᑕᑭᐃᓇᑯᓂᑫᐧᐊᒃ ᒋᐃᔑᐅᑕᐱᓇᒧᐧᐊᒡ ᑲᑭᑲᐧᑫᒋᒥᑯᐧᐊᒡ ᐅᔑᐱᐃᑫᐧᐃᓂᒃ ᑫᒪ ᓇᑭᐡᑲᑎᐧᐃᓂᒃ. 
 
ᑲᐊᐱᑕᒪᑫᐧᐊᒡ ᐅᔑᐱᐃᑲᓂ ᐅᑲᐊᐸᒋᑐᓇᐧᐊ ᒋᐅᒋ ᓇᐧᑫᑐᐧᐊᒡ ᑲᑭᐃᔑ ᑲᐧᑫᒋᒪᑲᓂᐧᐃᐧᐊᒡ ᐁᑯ ᑕᔥ ᑭᔥᐱᓐ 

ᐁᑭᔕᑯᓱᒥᐧᑕ ᐁᑕᐧᑲᒃ ᑫᑯᓐ ᐧᐁᑯᓀᓐ ᑫᑭᐅᒋ ᒪᐧᐊᒋᐃᑎᓇᓂᐧᐊᑭᐸᓐ. ᐃᐃᒪ ᑕᔥ ᑭᑐᔑᐱᐃᑲᓂᒃ ᒋᐧᐃᓐᑕᒪᓐ 

ᐊᓂᓐ ᐁᔑᐸᑯᓭᓐᑕᒪᓐ ᒋᐱᒧᒋ ᐅᔑᐱᐊᒪᑯᔭᓐ ᑫᒪ ᐁᐧᐃᐱᐧᐊᐸᒪᐧᑕ, ᑲᔦ ᐧᐁᑯᓀᓐ ᑲᑭᐅᒋ ᐃᔑᐊᓐᑕᐧᐁᑕᒪᓐ 

ᑲᑭᑲᐧᑫᒋᒪᐧᑕ. 
 

ᑭᔥᐱᓐ ᐊᔭᐧᐊᓀᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᔑᓂᔕᐊᓐ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ ᑲᐃᔑᐊᔭᓂᒃ 

ᑲᐃᔑᒪᒪᐧᐊᑌᑭᓐ ᐧᐃᓐᑕᒪᑫᐧᐃᓇᓐ ᐱᐧᐊᐱᑯᒃ ᐅᐅᒪ www.errr.oeb.gov.on.ca. ᑕᑯ ᑲᔦ ᓂᔑᓐ 

ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ. ᑭᔥᐱᓐ ᐊᔭᓯᐧᐊᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᓇᐱᓐ ᑲᐊᐱᑕᒪᑫᐧᐊᒡ 

ᑲᐃᔑᐊᑌᓂᒃ ᐱᐧᐊᐱᑯᒃ ᐧᐃᓐᑕᒪᑫᐧᐃᓇᓐ ᑲᐃᔑ ᑭᑭᓇᐧᐊᒋᐱᐃᑲᑌᑭᓐ ᒧᔥᑭᓀᐱᐃᑲᓇᓐ ᒋᒧᔥᑭᓀᐱᐊᒪᓐ 

ᑭᑭᓇᐧᐊᒋᒋᑲᓐ ᒋᐅᓐᑎᓇᒪᓱᔭᓐ. ᑫᑐᑕᒪᓐ ᒋᐅᒋᐃᔑᓂᔕᐊᒪᓐ ᑲᔦ ᐧᐃᐱᐧᐃᓐᑕᒪᓐ ᒪᐧᐊᒋᐃᑎᐧᐃᓇᓐ 

ᒋᐃᓇᐱᔭᓐ RESS ᐅᔑᐱᐃᑲᓂ ᑭᑭᓄᔥᑭᑫᐧᐃᓇᓐ ᐅᐅᒪ www.oeb.gov.on.ca, ᒧᔥᑭᓀᐱᐃᑫᐧᐃᓇᓐ 
ᑲᐅᒋᒧᔥᑭᓀᐱᐃᑲᑌᑭᓐ ᐱᐧᐊᐱᑯᒃ. ᑲᐊᐱᑕᒪᑫᐧᐊᒡ ᐅᑐᒋ ᐅᑕᐱᓇᓇᐧᐊ ᐱᐧᐊᐱᑯᒃ ᐅᔑᐱᐊᒪᑎᐧᐃᓂᒃ 

ᑲᐅᒋᐱᒋᓂᔕᐊᒪᐧᐃᐧᑕ ᐅᑐᔑᐱᐊᒪᑯᐧᐃᓂᐧᐊ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ ᑲᔦ ᑕᔥ ᓂᔑᓐ 

ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ. ᑭᓇᐧᐊ ᑲᐊᔭᓯᐧᐊᓐ ᒪᒪᑕᐧᐃᐱᐧᐊᐱᒃ ᐱᓇᐊᓇᓐ ᐱᑌᐧᐁᓯᒋᑲᓇᐱᑯᓯᒃ 

ᑭᑐᔑᐱᐃᑲᓐ, ᑕᑯ ᑕᔥ ᓂᔑᓐ ᑲᒪᓯᓇᐃᑲᓂᐧᐊᑭᓐ ᑲᑭᓇᐱᐱᐃᑲᑌᑭᓐ. 
 

ᑫᐱᔑ ᓇᓇᑐᔥᑲᐧᐃᔑᔭᒃ 

ᑭᔥᐱᓐ ᐧᐃᓇᐧᑫᑐᔭᓐ ᐅᐅᐧᐁ ᐧᐃᓐᑕᒪᑫᐧᐃᓐ, ᑕᑯᐱᐊᓐ ᐊᑭᓐᑕᓱᓐ EB-2010-0243 ᑭᒋᓀᑕᐧᑲᓐ ᑲᔦ 
ᒋᑕᑯᐱᐊᒪᓐ ᑭᑎᔑᓂᑲᓱᐧᐃᓐ, ᑭ ᑭᑭᑐᐧᐃ ᐊᑭᓐᑕᓱᓐ ᑲᔦ ᑭᑐᔑᐱᐊᒪᑯᐧᐃᓇᓐ ᑲᐅᒋᑕᑯᐱᑌᑭᓐ ᑫᒪ ᑲᔦ 

ᑭᔥᐱᓐ ᐊᔭᐧᐊᓀᓐ ᒪᒪᑕᐧᐃᐱᐧᐊᐱᑯᒃ ᑲᐅᒋᐅᔑᐱᐊᒪᑯᔭᓐ ᑲᔦ ᐸᒃᔅ ᐊᑭᓐᑕᓱᓐ. ᑲᑭᓇ ᐅᔑᐱᐊᒪᑎᐧᐃᓇᓐ 

ᒋᐃᔑᓂᔕᐊᒪᐧᐊᔦᒃ ᑲᐸᒥᓇᒃ ᐅᔑᐱᐃᑲᓇᓐ ᐅᐅᒪ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ, ᐊᔕ ᑕᔥ 

ᒋᐧᐊᐸᑕᒧᐧᐊᒡ ᒋᐧᐸ 4:45 ᑎᐸᐃᑲᓀᔭᒃ ᐅᓇᑯᔑᒃ ᐃᐃᐧᐁ ᐁᑭᔑᑲᒃ ᑲᐊᓐᑕᐧᐁᑕᐧᑲᑭᓐ ᒋᐃᔑᐧᐊᐸᓐᑕᒧᐧᐊᒡ. 

ᑫᔭᐱ ᓇ ᑭᑕᓐᑕᐧᐁᑕᓐ ᒋᐧᐃᓐᑕᒪᑯᔭᓐ. 

ᑭᔥᐱᓐ ᑫᔭᐱ ᐊᓐᑕᐧᐁᑕᒪᓐ ᒋᐧᐃᑕᒪᑯᔭᓐ ᐊᓂᓐ ᑫᐃᔑᒋᑫᔭᐸᓐ ᒋᐱᑕᐧᑭᔭᓐ ᑭᑕᐅᓐᑎᓇᓐ ᒋᐃᓇᐱᔭᓐ ᐃᐃᒪ 

ᑲᐊᐱᑕᒪᑫᐧᐊᒡ ᑲᐊᐸᒋᑐᐧᐊᒡ ᒪᒪᑕᐧᐃ ᐱᐧᐊᐱᑯᒃ www.oeb.gov.on.ca ᑫᒪ ᑭᑭᑐᐧᐃᓂᒃ ᐧᐃᐅᒋ ᑲᓄᓇᐧᑕ 
ᐧᐁᑎ ᑲᐃᔑᐊᓄᑭᐧᐊᒡ 1-877-632-2727. 
 
ᑭᒋᑫᑯᓐ ᐅᐅᐧᐁ 
ᑭᔥᐱᓐ ᐁᑲ ᐱᒋᓂᔕᐊᒪᓐ ᑭᑐᔑᐱᐃᑲᓐ ᐁᐸᑯᓭᑕᒪᐸᓐ ᑫᑭᓐ ᒋᑕᐧᑭᔭᓐ ᐅᐅᒪ ᑲᐧᐃᐃᔑ 

ᒪᑕᓄᑭᓇᓂᐧᐊᒃ, ᒥᐱᑯ ᐱᓴᓐ ᑫᐃᔑᒪᑕᓄᑲᑕᒧᐧᐊᒡ ᐁᑲ ᐃᒪ ᒋᑭᑕᐧᑭᔭᓐ ᑲᔦ ᑲᐧᐃᓐ ᒥᓇᐧᐊ 

ᑲᐱᐧᐃᓐᑕᒪᑯᓯᒃ ᐊᓂᓐ ᑲᐧᐃᐃᔑ ᒪᑕᓄᑭᓇᓂᐧᐊᒃ.   

ᑲᔦ ᑕᔥ ᑭᔥᐱᓐ ᑲᑭᒧᔥᑭᓀᐱᐃᑫᒡ ᑲᑭᐃᔑᑲᐧᑫᐧᑌᒡ ᑌᐧᐯ ᐊᐸᓐ ᐃᔑᒥᓇᑲᓂᐧᐃᒡ, ᐧᐊᐊ ᑎᑐᕐ ᑯᓪᑦ 

ᒪᒪᐧᐃᒋᑫ ᐅᑲᑭᑲᔥᑭᑐᓐ ᒋᑭᑌᐸᑫᓐᑕᑯᓯᒡ ᐧᐃᓐ ᒋᑭᐯᔑᑯ ᑎᐯᓐᑕᒃ ᐅᐧᐁᓂ ᐊᓄᑭᐧᐃᓂ. 

ᐅᔑᐱᐃᑲᓇᓐ ᑫᐃᔑᓂᔕᐃᑲᑌᑭᓐ (ᐧᐃᐧᐊᐸᓐᑕᒪᓐ ᑲᑭᒧᔥᑭᓀᐱᐃᑫᒡ ᑲᑭᐸᑭᑎᓇᒃ) 

Ontario Energy Board 
P.O. Box 2319, 27th Floor 
2300 Yonge Street 
Toronto, ON  M4P 1E4 
Attn:  Ms. Kirsten Walli  
 Board Secretary 
 
Tel: 1-888-632-6273 (Toll free) 
Fax: 416-440-7656 
E-mail: boardsec@oeb.gov.on.ca 
 

Detour Gold Corporation 
Royal Bank Plaza, South Tower 
200 Bay Street, Suite 2200 
Box #23 
Toronto, ON  M2J 2J1 
Attn:  Mr. Derek Teevan 

 
Tel:  416-304-0800 
Fax: 416-304-0184 
E-mail: D.Teevan@detourgold.com 
 

 Counsel to : 
Detour Gold Corporation  
 
Mr. Scott Stoll 
Aird & Berlis LLP 
Suite 1800, Box 754 
Brookfield Place, 181 Bay Street 
Toronto, ON  M5J 2T6 
 
Tel: 416-865-4703 
Fax: 416-865-1515 
E-mail: sstoll@airdberlis.com 
 

 
 
ᑐᕋᓐᑐ ᑭᒋᐅᑌᓇᒃ ᑲᑭᐅᔑᐱᐃᑲᑌᒃ ᐅᐸᐅᐧᐃᑭᓯᔅ 16, 2010 
 
ᐅᓐᑌᕆᐅ ᐃᔥᑯᑌᐧᐃᔭᑉ ᑲᐊᐱᑕᒪᑫᐧᐊᒡ 
 
ᑲᑭᐅᔑᐱᐅᑎᓱᒡ 
 
ᑭᕐᔅᑎᓐ ᐧᐊᓕ 
ᑲᐅᔑᐱᐃᑫᐧᐃᑭᒪᐧᐃᒡ ᐊᐱᑕᒪᑫᐧᐃᓂᒃ 
 
 
 
 
 


